
Iruñeko Moret-Irubide Aita institutuak irabazi du Nafarroan Euroscola 2010 lehiaketa
Sanz presidenteak eman dizkie sariak irabazleei
2010eko maiatzak 18, asteartea.  Iruñeko Bigarren Hezkuntzako Moret-Irubide Aita institutuak irabazi du Nafarroan Europako Euroscola lehiaketako 16. edizioa. Lehiaketa hori Europako Ganberak antolatzen du eta aurtengo gai zen pobreziaren eta gizarte bazterkeriaren kontrako borroka. Bigarren San Adriango Ega institutua izan da. 

Nafarroako Gobernuko Lehendakariak, Miguel Sanz Sesmak, eman dizkio sariak irabazi duen taldeari, Nafarroako Jauregiko Tronu Aretoan. Ekitaldi horretan parte hartu dute, baita ere, bigarren lehendakariorde eta Ekonomia eta Ogasun kontseilari Alvaro Miranda Simavillak eta Erakundeekiko Harremanetarako kontseilari eta Gobernuaren eledun Alberto Catalan Higuerasek. 

Lehendakariak honako hau esan du: “europarrek aukera gutxi izango genituzke Europar Batasunetik kanpo. Europar Batasunean 500 milioi biztanle daude eta erkidegoa indartsu izango da, bakarrik, 27 herrialdeak gizarte, ekonomia, lurralde eta politika aldetik batzen direnean.” 

2010. urtea pobreziaren eta gizarte bazterkeriaren kontrako borrokaren urtea denez, aurtengo edizioaren helburua zen gazteak arazo horretan kontzientziatzea, arrazoiak aztertzea eta kolektibo kaltetuenganako solidaritatea sustatzea. Asmoa zen ikasleek gai horren gainean eztabaidatzea eta hausnartzea eta gizarteak baztertuta dauden gazteen benetako bizitza ezagutaraztea. 

Lehiaketan parte har dezakete Derrigorrezko Bigarren Hezkuntzan, Batxilergoan edo Erdi Mailako Lanbide Heziketan dauden 15 eta 18 urte bitarteko gazteek. Nafarroan hamazazpi taldek parte hartu dute; taldeetako kideak ziren irakasle bat eta hamar ikasle. 

Lehiaketa jolas interaktibo baten bitartez egin da, Interneten, bi fasetan. Lehendabizi, otsailaren 15a eta martxoaren 25a bitartean, partaideek mahai gainean jarritako gaiak eztabaidatu zituzten ikasgelan eta materiala sortu zuten; material hori beste talde batzuk balioetsi dute. Gero, apirilaren 6a eta 18a bitartean, aurreneko fasean ikasitakoa errepasatu eta ebaluatu dute, azken proba gisa. 

Sailkapeneko lehena eta bigarrena
Lehiaketa Iruñeko Moret-Irubide institutuko "Irubide” taldeak irabazi du. Taldeari 1.500 euro eman dizkiote, bidaia kultural bat egiteko, eta kideei USB memoria eta soin-uhal bana. 

Taldea osatzen dute Maria Domeño irakasleak eta ikasle hauek: Alex Vinueza, Eder Turrillo, Raul Vila, Julen Hamido, Javier Falces, Diego Lacruz, Nora Melero, Jonathan Perez, Yeraldin Camacho eta Mikel Vidal. 

Ekitaldian sailkapeneko bigarren taldeak ere parte hartu du, San Adriango DBHko Ega institutuko “Sancaza” taldeak, hain zuzen. Taldekideek USB memoria eta soin-uhal bana jaso dituzte. 

Taldekideak ziren Juan Luis Jordana irakasleak eta ikasle hauek: Jesus Vilchez, Eduardo Murga, Irache Campo, Rita Chavarri, Monica Arambilet, Amanda Muro, Adriana Marin, Amaia Azcona, Maria Salvador, Yara Gil, Olga Boldoba, Maria Luri, Amaya Murgui, Marta Bastida eta Silvia Aguirre. 

Horrez gain, ikastetxeei plaka bana eman diete oroigarri gisa, baita Europar Batasuneko bandera eta diploma ere. Halaber, Moret-Irubide Aita institutuari “Europa” liburua eta Europako Hezkuntza Programen Erakunde Autonomoaren liburu sorta bat eman dizkiete. 

Lehiaketa, estatuan, Europako Parlamentuaren Espainiako Bulegoak antolatu du, Europako Batzordearen Espainiako Ordezkaritzarekin batera. Nafarroan, gainera, antolaketa lanetan aritu dira Nafarroako Gazteria Institutua, Erakundeekiko Harremanetarako Zuzendaritza Nagusia eta Nazioarteko Hedapenerako Zuzendaritza Nagusia. (
( Oharra: navarra.es web guneko albisteen atalean prentsa-ohar honi buruzko argazki bat dago.

